

ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, «ԿԱՐԵՆ ԴԵՄԻՐՃՅԱՆԻ ԱՆՎԱՆ ՄԱՐԶԱՀԱՄԵՐԳԱՅԻՆ ՀԱՄԱԼԻՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ էկոնոմիկայի նախարարությանը 2023 թվականի պետական բյուջեով հատկացված միջոցների հաշվին իրականացնել «Կարեն Դեմիրճյանի անվան մարզահամերգային համալիր» ՓԲԸ-ի կանոնադրական կապիտալի ավելացում՝ 18,480.0 հազար դրամ գումարի չափով՝ «Կարեն Դեմիրճյանի անվան մարզահամերգային համալիր» ՓԲԸ-ին ամրացված շենքի օդափոխության համակարգի ստեղծման, արդիականացման, վերազինման և հիմնանորոգման նախագծանախահաշվային փաստաթղթերի ձեռքբերման նպատակով:
Վերոնշյալ ծախսերի կատարման համար նվազեցվում են ՀՀ էկոնոմիկայի նախարարության 2023 թվականի պետական բյուջեի «1165. Ներդրումների և արտահանման խթանման ծրագիր» ծրագրի «11008. Վերակառուցման և զարգացման եվրոպական բանկի տարեկան  ժողովի շրջանակներում ներդրումային համաժողովի անցկացում» միջոցառմամբ նախատեսված գումարների մի մասը, որի հետագայում ամբողջական կամ մասնակի վերականգնման անհրաժեշտությունը բացակայում է: 

Ընթացիկ իրավիճակը և խնդիրները.
Երևանում Վերակառուցման և զարգացման եվրոպական բանկի կառավարիչների խորհրդի 2024 թվականի տարեկան հանդիպման կազմակերպման աշխատանքներն իրականացնելու նպատակով ՀՀ վարչապետի 2022թ. նոյեմբերի 28-ի թիվ 1408-Ա  որոշմամբ ստեղծվել է աշխատանքային խումբ։ Աշխատանքային խմբի քննարկումների արդյունքում ձեռք է բերվել պայմանավորվածություն՝ Կարեն Դեմիրճյանի անվան մարզահամերգային համալիրի օդափոխության համակարգն արդիականացնելու և համապատասխան մրցութային գործընթացը մեկնարկելու համար։ Հաշվի առնելով, որ նշված աշխատանքների կատարման համար ՀՀ քաղաքաշինության ոլորտի օրենսդրությամբ պահանջվում են համապատասխան նախագծանախահաշվային փաստաթղթեր՝ վերջիններիս ձեռքբերման համար Համալիրի կողմից հայտարարվել է պայմանով մրցույթ և կնքվել է համապատասխան պայմանագիր՝ «ՍՏ ԱՐՏ» ՍՊԸ-ի հետ, 18,498.0 հազար դրամ արժեքով: Համաձայն «Գնումների մասին» օրենքի 15-րդ հոդվածի 6-րդ մասի՝ պայմանով մրցույթի արդյունքում կնքված պայմանագրերը ենթակա են լուծման, եթե դրանք կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: ՆՆՓ-երի մշակման ծառայության գնման պայմանագիրը կնքվել են ս.թ.-ի հունիսի 14-ին, հետևաբար, դրա գործողության ժամկետը լրանում է ս.թ. դեկտեմբերի 14-ին:
Հաշվի առնելով, որ Համալիրն իր կազմակերպաիրավական ձևով առևտրային կազմակերպություն է (ՓԲԸ) և անհրաժեշտ գումարը դրամաշնորհի ձևով ստանալու դեպքում վերջինիս մոտ կառաջանա շահութահարկ՝ որոշվել է գումարը Համալիրի հատկացնել կանոնդադրական կապիտալի ավելացման մեխանիզմով: Այսպիսով, որոշվել է ավելացնել Համալիրի կանոնդարական կապիտալը՝ լրացուցիչ բաժնետոմսեր տեխաբաշխելու միջոցով: ՀՀ կառավարության 2022 թվականի հոկտեմբերի 22-ի N 1627-Ա որոշման 4-րդ կետով ընկերության կանոնադրական կապիտալի չափը սահմանվել է 500,000.0 հազար դրամ, որը բաժանված է 25000 հատ հասարակ (սովորական) բաժնետոմսի` յուրաքանչյուրը 20.0 հազար դրամ անվանական արժեքով (բոլոր բաժնետոմսերը պատկանում են Հայաստանի Հանրապետությանը): ՀՀ կառավարության 08.06.2023թ.-ի N 921-Ն որոշմամբ ընկերության կանոնադրական կապիտալն ավելացվել է 39,000.0 հազար դրամով՝ թվով 1950 լրացուցիչ բաժնետոմսի տեղաբաշխման միջոցով: Կնքված պայմանագրի գնի սահմաններում հնարավոր չէ  տեղաբաշխել ամբողջական թվով բաժնետոմսեր (18,498.0/20=924.9): Հետևաբար, Նախագծով նախատեսվում է հատկացնել 18,480.0 հազար դրամ, որի շրջանակներում պետք է տեղաբաշխվի ևս 924 հասարակ (սովորական) բաժնետոմս: Նոր տեղաբաշխվող բաժնետոմսերը նույնպես պատկանելու են Հայաստանի Հանրապետությանը:
Համալիրի կանոնադրական կապիտալի ավելացման համար անհրաժեշտ գումարի ֆինանսավորման աղբյուրը որոշվել է համաձայն ՀՀ ֆինանսների նախարարության հմ. 01/9-2/13321-2023 գրության:

Կարգավորման նպատակը և բնույթը. 
         Որոշման նախագծի ընդունմամբ ֆինանսական միջոցներ կհատկացվեն Կարեն Դեմիրճյանի անվան մարզահամերգային համալիրի կանոնադրական կապիտալի ավելացման համար՝ համալիրին ամրացված շենքի օդափոխության համակարգի ստեղծման, արդիականացման, վերազինման և հիմնանորոգման նախագծանախահաշվային փաստաթղթերի ձեռքբերման նպատակով: 
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կավելանա Կարեն Դեմիրճյանի անվան մարզահամերգային համալիրի կանոդարական կապիտալը, որի միջոցով էլ կբարելավվեն Կարեն Դեմիրճյանի անվան մարզահամերգային համալիրի ենթակառուցվածքային պայմանները։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում փոփոխություններ և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու, «Կարեն Դեմիրճյանի անվան մարզահամերգային համալիր» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ և ծախսերը նվազում են 18,480.0 հազար դրամով:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի ժամանակակից արվեստի ոլորտում պետական քաղաքականությանը վերաբերող 12-րդ ենթակետից, որով նախատեսվում է «մշակութային հաստատությունների գույքի և նյութատեխնիկական բազայի բարելավում, գեղարվեստական բարձրարժեք արդյունքի (գույքի) ապահովում (..., անվտանգային համակարգեր)»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



